
Presentation Notes
Waad salaamantihiin! Waad ku mahadsantahay waqtigii aad maanta ku qaadatay in aad noogu soo biirto. Magaceygu waa Therese Casper, waxaan ahay maareeyaha mashruuca Horumarrinnada Baaskiilka iyo Qurxinta Jidka ee Pike Pine. Waxaan bixin doonnaa guudmarka mashruuca oo heerkiisu sarreeyo, iyo sidoo kale sida uu ugu habboon yahay barnaamijka weyn ee biyo-xigeenka (Waterfront).

Marka hore, waxaan idin siin doonnaa raadraac yar oo ku saabsan barnaamijka Waterfront. Barnaamijka Waterfront wuxuu ka kooban yahay 15 mashruuc oo beddeli doonna habka ay dadka ku tagaan uguna wada-tacaamulaan biyo-xigeenka, iyadoo ku mahadsan habka gaarista ee la sii wanaajiyay iyo barnaamijyada la kordhiyay.​

In dib la isgu-xiro magaalada iyo dhulkan biyo-xigeenka ah waa mid ka mid ah yoolalka barnaamijkan. Mashruuca Horumarrinnada Baaskiilka iyo Qurxinta Jidka ee Pike Pine ayaa suuragelin doonna isku-xirrada u dhaxeeya Biyo-xigeenka, magaalada hoose iyo Capitol Hill. 
 
Isku-xirka bari-galbeed ee Fagaaraha Pioneer ayaa fududeyn doonna in laga soo lugeeyo Degmada Caalamiga ah ee loo yaqaano International District oo loo soo lugeeyo Fagaaraha Pioneer. Overlook Walk ayaa sidoo kale gacan ka geysan doonna fududeynta gaaristan, isaga oo bixinaya xiriir toos ah oo u dhaxeeya suuqa iyo dhulka biyo-xigeenka ah.

Haddaba, aynu soo dhoweyno sanduuqa basaliga ah. 

Mashruuca Horumarrinnada Baaskiilka iyo Qurxinta Jidka ee Pike Pine ayaa bixin doonna waayo-aragnimo ammaan ah oo xiisa leh oo loogu talagalay dadka ku lugeynaya iyo baaskiileyda maraya jidadka Pike iyo Pine inta u dhaxeysa Capital Hill iyo Suuqa Pike Place. 



JADWALKA

Jadwalka Dhismaha iyo Nakh-shadeynta mashruuca Horumarrinada Baaskiilka iyo 
Qurxinta Jidka ee Pike Pine :

• La bilaabey 60% wejiga nakh-shadeynta – Disembar 2020

• La dhammeeyay 60% ee nakh-shadda iyo qiyaasta kharashka – Luulyo 2021

• La dhammeynayo 100% nakh-shadda - – Jannnaayo 2022

• Taariikhda bilaabashada dhismaha ee la saadaaliyey – Deyrta 2022

Mashruuca wuxuu hadda marayaa 60% nakh-shadda dhismahanna waxaa la saadaalinayaa in uu bilowdo Deyrta 2022. 
 
Hadda, David Grant, oo ah nakh-shadeeyaha mashruuca, ayaa idin la wadaagi doonna qaar ka mid ah faahfaahinnada nakh-shadda ee ku saabsan mashruuca.

(David)
Mahadsanid Therese! 
 
Sida horey loo sheegayba, sii wanaajinta bedqabka dadka lugeynaya iyo baaskiileyda adeegsanaya marinka, iyo sii wanaajinta dareenka goobta, aad iyo aad ayay muhiim noogu tahay. 
 
Mashruuca wuxuu dhisi doonaa meelaha ay jidka dadka ka gooyaan oo aad loo arki karo, la gaari karo iyo jidad baaskiiladu maraan oo la ilaaliyo lehna kala-dhexgaleyaal dhir ama shub ah. Wuxuu bixin doonnaa goobo lagu daahdaaho si loogu raaxeysto nolosha magaalada, waxaanna ku mahadsan kuraasta cusub iyo farshaxanta dadweynaha ee joogtada ah iyo kobcinta wakiilnimada iyo hawlgelinta mulkiilayaasha iyo dadka deggan guryaha ku xeeran. 





NAKH-SHADDA MEELAHA AY DADKA LUGEEYA AY JIDKA 
KA GOOYAAN

Nakh-shadda meelaha ay dadka lugeeya jidka ka gooyaan oo leh 
dhammaad xanaf iyo sulub leh isku-daba xigxiga

Aynu ku bilowno meelaha ay dadka ka gooyaan jidka. 
 
Waxay noqon doonaan kuwo midab gaar ah leh oo siinaya marinka dabciga aqoonsiga magaalada hoose, oo sidoo kale aad uga duwan degaannada ku agdhow, oo ka dhigaysa mid meel fog laga arko. Waxaa kaloo ay yeellan doonaan qaabab jaranjarro iyo sameys ka tarjumaya xarriijimo si loo sii wanaajiyo gaarista.



KURAASTA

• Goobaha kuraasta la dhigayo ee guud ahaan marinka ayaa 
waxaa aqoonsadey kooxda nakh-shadda iyadoo lagu 
saleynayo:

• Nolosha jidka iyo afaafka hore ee dukaamda oo ay ka 
jirto firfircooni

• Muuqasho iyo ammaan

• Bixinta meelo lagu nasto xilliga la fuulayo buurta 
Capitol Hill

• Si fudud loo rari karo markii loo baahdo

• Ikhtiyaarada kuraas leh dhabar lagu tiirsado iyo kuwo aan 
lahayn ayaa la doortey. Sawirrada midig ma ahan 
xulashooyinka ugu dambeeya.

10HORUMARINNADA BAASKIILKA & QURXINTA JIDKA ee Pike Pine

Presenter
Presentation Notes
Kuraasta ayaa cunsur aasaasi ah u ah kuwa adeegsada marinta iyo abuurista goobo la isaga daahdaaho oo ku yaalla waddooyinka Pike iyo Pine. Hadda la joogo ikhtiyaarada kuraasta leh dhabar lagu tiirsado iyo kuwo aan lahayn ayaa la daraaseynayaa. 
 
Goobaha lagu rakibayo kuraasta ayaa la aqoonsadey iyadoo lagu saleynayo firfircoonada ka jirta waddada iyo afaafyada hore ee dukaamada shaqeeya, muuqaalka iyo bedqabka, iyo bixinta meelo lagu nasto xilliga kor loo fuulayo buurta Capital Hill.

Haddaba iminka, aynu si dhow u eegno qaybaha gaarka ah ee ugu muhiimsan nakh-shaddan ee sii wanaajin doonna waayo-aragnimada kuwa lugeynaya iyo kuwa ku socda gaadiidka socda.




100 PIKE EE LA SOO-JEEDIYAY

Sekeda 100-aad ee Waddada Pike, inta u dhaxeysa waddooyinka Koowaad iyo Labaad, waxay noqon doontaa jid aan kaabad lahayn si mudnaan loo siiyo dadka lugeynaya loona bixiyo meel lagu kulmo laguna dhaqdhaqaaqo oo ku yaalla dukaamado hortood. 
 
Waxaan kaloo beddeli doonaa geedaha hadda ee xanuunsan ama ka baqan noocyada dhaadheer ee bixiya qaybta geedka cufan ee humbulan ee sare, abuurista dareenka qol bannaanka ah, iyo saamaxidda muuqaalo toos ah ee calaamadda astaanta u ah Pike Place.

Sekeda 300 ee Jidka Pine, inta u dhaxeysa waddooyinka Saddexaad iyo Afaraad, ayaa sidoo kale abuuraya waayo-aragnimada dadka lugeynaya oo la sii wanaajiyay. 
 
Waxaannu ballaarin doonnaa socod-hareereedka dhinaca koonfureed ee jidka halkaasi oo si aan caadi ahayn ciriiri u ah, waxaanna kuddari doonnaa geeddo jidadka u dhaxeeya oo lagu ilaalinayo jidka baaskiillada. Waxaa sidoo kale jiri doonta meel lagu raro ama lagu dejiyo rarka oo loogu talagalay isticmaalka ganacsi iyo midka degaan. Sekedan waa goobta imaanshaha iyo bixidda ee boosteejada tareenka fudud Westlake Link.

Sawirka waxaa 
iska leh ZGF 
Architects oo 
kaashaneysa LMN 
Architects. Wax u 
eg ama la mid ah 
WSCCA ayaa la 
soosaarey iyadoo 
la kaashannaya 
LMN Architects.

Buundada Jidka Pine ee dulmarta waddada Interstate 5 ayaa noqon karta mid qaylo badan waxayna leedahay socod-hareereedyo ciriiri ah. Waxaan maqalney, oo aan waayo-aragnimo ku oggaaney, in meeshan aysan ahayn meel lagu raaxeysto in lagu socdo ama baabuur ama baaskiil lagu wato. 
 
Nakh-shadu waxay soo-jeedinaysaa cunsurrada bixinaya dareenka kala-taga laga soo bilaabo waddada halawsiga ah ee I-5 ee hoose. Tani waxaa ku jira socod-hareereed la ballaariyay, jid baskiilladu ay maraan oo lagu ilaaliyey weelal shub ah oo dhir lagu abuurey, derbi cusub oo hareeraha waddada ka dhisan lehna iftiin la sii wanaajiyey, iyo isgoys leh meelo u calaamadeysan in dadka lugeynaya ay ka gudbaan iyo masaafo gaaban oo laga gudbo. 

Goobta ugu dambeysa ee aan dooneyno in aan idinla wadaagno waa buundada Jidka Pike. Waxay dadka lugeynaya iyo baaskiilladaba siineysaa misaaxo badan iyo kala-sooc ballaaran oo u jira waddada Interstate 5 iyadoo laga sameynayo derbi cusub oo hareeraha waddada ka dhisan, socod-hareereed ballaaran oo laga dhisayo dhinaca waqooyi ee jidka iyo jid baaskiillada ay maraan oo difaacan oo uu gaadiidka ka sooco kala-dhexgale kaabad ah iyo meelal dhir lagu abuurey. Waxaa kaloo ka mid ah cunsurrada farshaxanka dadweynaha.

Shaqada farshaxanka joogtada ah, ayaa waxaa loo doortey farshaxaniisteyaasha Derek Bruno iyo Gage Hamilton. 
 
Fikradooda waa in isku-xiraan Puget Sound ee Biyo-xigeenka iyo Capitol Hill, taas oo abuureysa marinka-dheer ee “Sound to Summit”. Fikradda farshaxanka ayaa lagu dari doonaa kala-dhexgalayaasha iyo weelasha dhirta lagu beero ee la dhigo hareeraha jidka baaskiilka, derbiyada laga dhiso hareeraha buundada iyo meelo kale si loo sii wanaajiyo dareenka sii socoshada ee u dhaxeeya Sound iyo Summit. Faahfaahinta qayaxan ayaa weli laga wada hadlayaa. 

Presenter
Presentation Notes
Waad ku mahadsan tihiin sida aad u daneynaysaan mashruuca Horumarrinnada Baaskiilka iyo Qurxinta Jidka ee Pike Pine! Fadlan email-ka noogu soo dir ama na soo wac haddii aad qabto wax su'aalo ah ama faallooyin oo xusuuso in aad ka diiwaangeliso email-ladeed mareegtadeenna si aad u hesho wararkii ugu dambeeyay ee ku saabsan mashruucan iyo barnaamijka biyo-xigeenka(Waterfront). 

